
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৭৬
পাখীর কথা



হংস অর্থে সাসকেও বুঝিব। ‘চক্রাঙ্গঃ সারসো হংসঃ’ এই সংজ্ঞা শব্দার্ণব গ্রন্থে পাওয়া যায়। এই সারস বা Gruidae পরিবারের মধ্যে এক শ্রেণীর পাখী দেখিতে পাওয়া যায়, যাহা কতকটা কাকতুণ্ড, দীর্ঘাঙ্ঘ্রি ও কৃষ্ণবর্ণভাক্। ভারতবর্ষের উত্তর-পশ্চিমাঞ্চলে ইহার সাধারণ নাম করকড়। এই করকড়ের সহিত ডল্লনমিশ্রের “করহরের” কোনও সম্পর্ক আছে কি? তিনি বলিতেছেন—“অন্যে করহরমাহুঃ”। চরকসংহিতার টীকাকার গঙ্গাধর কবিরাজের মতে কারণ্ডব আর কিছু নয়, পানকৌড়ী। পক্ষিতত্ত্বহিসাবে পানকৌড়ী Phalacrocorax javanicus নামে বিশেষজ্ঞের নিকট পরিচিত। ইহার রং কালো বটে, কিন্তু আর কিছুই উপরে উদ্ধৃত বর্ণনার সহিত মিলে না। ইহা কাকতুণ্ডও নয়, দীর্ঘপদও নয়। “বৈদ্যকশব্দসিন্ধু” গ্রন্থে[১] কারণ্ডব অর্থে জলপিপি বলা হইয়াছে। এইবার কিছু মুষ্কিলে পড়া গেল। এই জলপিপি বা Metopidius indicusএর রং কালো, কাকের মত তুণ্ড, দীর্ঘ অঙ্ঘ্রি; কিন্তু ইহা হংসও নয়, সারসও নয় অথচ ইহা জলাশয়ে পদ্মপত্রের[২] উপর দিয়া দ্রুত পদক্ষেপে চলিয়া যায়। তবে ইহাকে ভারতবর্ষের উত্তরপশ্চিমাঞ্চলে কুত্রাপি দেখা যায় কি? হিউম বলিতেছেন[৩]—

 “As a matter of fact it is almost absolutely confined to the moister portions of the country, and is very rarely, if ever, seen in the drier portions of the North West Provinces, in the Punjab, Rajputana and Sindh.”




	↑ কবিরাজ উমেশচন্দ্র গুপ্ত কবিরত্ন কর্ত্তৃক সঙ্কলিত এবং কবিরাজ শ্রীনগেন্দ্রনাথ সেন কর্ত্তৃক সংশোধিত (১৯১৪)।

	↑ “The floating lotus-leaves on which it walks.”—Cassell’s Book of Birds IV, p. 103. “This Jacana runs with wonderful facilitty over the Birds, edited by floating weeds, lotus leaves etc.”—Hume’s Nests and Eggs of Indian Birds, vol. III, p. 357.

	↑ Nests and Eggs of Indian Birds by Allan O. Hume, Second Edition, Vol. III, p. 356.

		 এই পাতা শেষ সম্পাদিত হয়েছে ১৪:০৭টার সময়, ১০ নভেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

